






































































































































































































































































































































































































































































































































एशलोक-२७६ BW 
  

  

प्रवचन नं. ५७८, एलोक-२७६, २७७, २७८ शनिवार, पोष कृष्ण ५ 

दिनांक - १६-०१-१९७१ 
  

  कहा न ? आत्मा चन्द्रमा समान है। शान्त है, शीतल है, निर्मल है, विमल है । परन्तु 
कहते हैं, यहाँ कहे गये विशेषणों के द्वारा आत्मा का चन्द्रमा के साथ व्यतिरिक भी 

है;... आत्मा तो आनन्दस्वरूप शुद्ध चैतन्य है । उसे चन्द्रमा के विशेषण के साथ... परन्तु 
दोनों में भेद भी है। 'ध्वस्तमोह' विशेषण अज्ञानान्धकार का दूर होना बतलाता 

है,... चैतन्यमूर्ति आत्मा अपने निज स्वरूप के भान में मोह का नाश करनेवाला है। 

“विमलपूर्ण. विशेषण लांछनरहितता... है। उसे-चन्द्र को तो लांछन है। इसको 
लांछन नहीं है। शुद्ध ज्ञानस्वरूप चन्द्र शीतल स्वरूप, ऐसा भान होकर प्रगट दशा हुई, उसे 
लांछन नहीं होता | तथा पूर्णता बतलाता है;... चद्धमा एकरूप नहीं रहता, चन्द्रमा तो 

दूज, तीज, चौथ आदि होता है।यह तो एकरूप जहाँ प्रगट हुआ, शुद्ध चैतन्यघन आनन्दधाम 
एकरूप रहता है। 

“निःसपत्नस्वभाव” विशेषण राहुबिम्ब से तथा बादल आदि से आच्छादित 
न होना बतलाता है, ... चन्द्र तो राहु से भी ढँकता है, बादल से भी ढँकता है। आत्मा 
के अपने स्वरूप का साधन करके पूर्ण हो, उसे कोई ढाँक नहीं सकता, उसे बादल भी 
आड़े नहीं आते। 'समंतात्‌ ज्वलतु' सर्व क्षेत्र और सर्व काल में प्रकाश करना 
बतलाता है;... चन्द्रमा तो अमुक क्षेत्र में ही प्रकाश करता है। आत्मा अन्तर उसका 

स्वभाव शान्ति और सर्वज्ञस्वभाव है, ऐसा ही अन्तर ध्यान करके साधकरूप होकर साध्य, 

पूर्ण ज्ञान और शान्ति प्रगट करके, वह सर्व क्षेत्र और सर्व काल को प्रकाशित करता 

है। चन्द्र सर्व क्षेत्र और सर्व काल को प्रकाशित नहीं करता। ऐसे विशेषणों से दोनों में 
अन्तर भी है। 

इस श्लोक में टीकाकार आचार्यदेव ने अपना अमृतचन्द्र" नाम भी बताया 
है। समास बदलकर अर्थ करने से 'अमृतचन्द्र के और 'अमृतचन्द्रज्योति' के अनेक 

अर्थ होते हैं जो कि यथासम्भव जानना चाहिए। 

अब, श्रीमान्‌ अमृतचन्द्राचार्येव दो शलोक कहकर इस समयसार ग्रन्थ 

की आत्मख्याति नामक टीका समाप्त करते हैं। क्या कहते हैं ? बहुत संक्षिप्त में पूरा 
श्लोक लिया। 

अज्ञानदशा में आत्मा स्वरूप को भूलकर रागद्वेष में प्रवृत्त होता था,... 

अनादि का आत्मा अपने ज्ञान और आनन्द को भूलकर पुण्य और पाप के विकल्प अर्थात्‌ 
राग और द्वेष में वर्तता था। वह दुःखदशा, वह अज्ञानदशा (थी ) । राग-द्वेष में वर्तता था, 

शरीर, वाणी, और मन में वर्तता था - ऐसा नहीं । शरीर में वर्तता था- ऐसा नहीं | स्वयं 

भूलकर अपने विपरीत मिथ्यात्व और राग-द्वेष में वर्तता था, बस इतना । अनादि से अज्ञान 

में अपने आनन्द और ज्ञातास्वभाव को भूलकर मोह और राग-द्वेष में वर्तता था। ... वर्तता 

नहीं, ऐसा कहते हैं । आहाहा ! शरीर में वर्तता नहीं । शरीर तो जड़ है, उसकी अवस्था में 

कहाँ (वर्ते) ? 

परद्रव्य की क्रिया का कर्ता बनता था,... यह रागादि क्रिया मेरी है, ऐसा 

मानता था। क्रिया के फल का भोक्ता होता था। उस विकारी भाव का फल दुःख, उसका 

भोक्ता यह अनादि का था। इत्यादि भाव करता था;... स्वयं करता था, देखो ! इसमें 

दूसरे के सम्बन्ध की कुछ बात नहीं की । किन्तु अब ज्ञानदशा में वे भाव कुछ भी नहीं 

हैं... सूत की आंट में गाँठ पड़ी, वह गाँठ खोली तो फिर कुछ नहीं, है, ऐसा है। उसी 

प्रकार आत्मा अपनी जाति को भूलकर विजात जो पुण्य और पाप, राग और द्वेष में वर्तता 
था और उस क्रिया का कर्ता होता था और क्रिया के फलरूप हर्ष-शोक के दुःख के भाव 

को भोगता था, वह संसारदशा है। उस संसारदशा में अनादि का ऐसा करता था। अब 

ज्ञानदशा (हुई), अरे! मैं तो आत्मा चैतन्यस्वरूप आनन्द हूँ। मेरे अस्तित्व में राग-द्वेष और 

शरीर आदि है नहीं । ऐसा अपना अकषाय शान्तस्वभाव त्रिकाल, उसमें भान होने पर यह 

अब कुछ नहीं, कहते हैं । राग-द्वेष में वर्तना नहीं, राग की क्रिया नहीं और राग के भोगने 

का फल भी नहीं । ऐसा अनुभव किया जाता है।-इसी अर्थ का प्रथम एलोक कहते 

हैं- २७७। पूरे समयसार का एक कलश में सार (कहते हैं ) । ऐसी कोई शैली है। 

अब, श्रीमान्‌ अमृतचन्द्राचार्येव दो श्लोक कहकर इस समयसार ग्रन्थ की 

आत्मख्याति नामक टीका समाप्त करते हैं। 

( शार्दूलविक्रीडित ) 

यस्मादद्वैत-मभूत्पुप स्व-परयोर्भूत॑ यतोउत्रान्तरं, 
राग-द्वेष-परिग्रहे सति यतो जात॑ क्रिया-कारकैः | 

भुज्जाना च यतो<5नुभूतिर-खिलं Rast fear: wei, 
तद्विज्ञाघनौ८ध-मग्न-मधुना किज्चिन्न किज्चित्किल ।।२७७।। 

अज्ञानदशा में आत्मा स्वरूप को भूलकर रागद्वेष में प्रवृत्त होता था, परद्रव्य की 

क्रिया का कर्ता बनता था, क्रिया के फल का भोक्ता होना था,-इत्यादि भाव करता था; 

किन्तु अब ज्ञानदशा में वे भाव कुछ भी नहीं हैं, ऐसा अनुभव किया जाता है।-इसी अर्थ 

का प्रथम श्लोक कहते हैं- 

  

एलोकार्थ : [यस्मात्‌| जिससे (अर्थात्‌ जिस पर संयोगरूप बन्धपर्याय जनित 

अज्ञान से) [पुरा] प्रथम [स्व-परयो: द्वैतम्‌ अभूत] अपना और पर का द्वैत हुआ 

(अर्थात्‌ स्व-पर के मिश्रितपनारूप भाव हुआ), [यतः अत्र अन्तरं भूत] द्वैतभाव होने 

से जिससे स्वरूप में अन्तर पड़ गया (अर्थात्‌ बन्धपर्याय ही निजरूप ज्ञात हुई), [यतः 

राग-द्वेष-परिग्रहे सति] स्वरूप में अन्तर पड़ने पर जिससे राग-द्वेष का ग्रहण हुआ, 

[क्रिया-कारकै: जातं | राग-द्वेष का ग्रहण होने पर जिससे क्रिया के कारक उत्पन्न हुए 

(अर्थात्‌ क्रिया और कर्ता-कर्मादि कारकों का भेद पड़ गया), [यत: च अनुभूति: 

क्रियाया: अखिल फल॑ भुज्जाना खिन्ना | कारक उत्पन्न होने पर जिससे अनुभूति क्रिया 
के समस्त फल को भोगती हुई खिन्न हो गई [तत्‌ विज्ञान-घन-ओघ-मम्मम्‌ | वह अज्ञान 
अब विज्ञानघन समूह में मग्न हुआ (अर्थात्‌ ज्ञानरूप में परिणमित हुआ) [अधूता किल 
किज्चित्‌ न किज्चित्‌| इसलिए अब वह सब वास्तव में कुछ भी नहीं है। 

भावार्थ : परसंयोग से ज्ञान ही अज्ञानरूप परिणमित हुआ था, अज्ञान कहीं पृथक्‌ 

वस्तु नहीं था; इसलिए अब वह जहाँ ज्ञानरूप परिणमित हुआ कि वहाँ वह (अज्ञान)

कुछ भी नहीं रहा। अज्ञान के निमित्त से राग, द्वेष, क्रिया के कर्तृत्व, क्रिया के फल का 

(-सुखदुःख का) भोक्तृत्व आदि भाव हुए थे, वे भी विलीन हो गये हैं; एकमात्र ज्ञान 

ही रह गया है। इसलिए अब आत्मा सब-पर के त्रिकालवर्ती भावों को ज्ञाता-दृष्टा 

होकर जानते-देखते ही रहो।२७७। 

  

  

कलश - २७७ पर प्रवचन 
  

यस्मादद्वैत-मभूत्पुप स्व-परयोर्भूत॑ यतोउत्रान्तरं, 
राग-द्वेष-परिग्रहे सति यतो जात॑ क्रिया-कारकैः | 

भुज्जाना च यतो<5नुभूतिर-खिलं Rast fear: wei, 
तद्विज्ञाघनौ८ध-मग्न-मधुना किज्चिन्न किज्चित्किल ।।२७७।। 

“अस्मात्‌' जिससे (अर्थात्‌ जिस पर संयोगरूप बन्धपर्याय जनित अज्ञान 
से)... अनादि का अपने स्वरूप की खबर नहीं, इसलिए मैं राग-द्वेष और पुण्य-पाप को 

करूँ और वह क्रिया मेरी और उस क्रिया का फल भोगना। यह संसारदशा, अधर्मदशा 

अनादि की (चलती है)। यह प्रथम तो अपना और पर का द्वैत हुआ... अर्थात्‌ 
मिलावट हुई, ऐसा कहते हैं । वस्तु तो सच्चिदानन्द ज्ञान सिद्धस्वरूप है, उसे अनादि से 
भूलकर अज्ञानी पुण्य और पाप के भाव में वर्त कर कर्ता होता था, भोक्ता होकर वर्त रहा 

था। अर्थात्‌ अपना स्वभाव मानो राग-द्वेषमय है, ऐसी मिलावट कर डाली। भेलसेल 

समझते हो ? मिला डाला | समझ में आया ? 

आत्मा वस्तु है, वह तो ज्ञान और आनन्द के स्वभाव से भरपूर पदार्थ है। उसमें 
देहादि, वाणी आदि यह तो उसमें है नहीं, यह तो परवस्तु जड़ है। जड़ के होने में आत्मा 
नहीं और आत्मा के होने में जड़ नहीं । तो क्या है ? अपने आनन्द और ज्ञान स्वभाव की 
जाति से भूलकर अज्ञान ऐसे राग-द्वेषभाव में वर्ता, यह द्वैतपना हो गया । एक था, यह उसने 

दो माना। दो बिगड़ा | आहाहा ! समझ में आया ? पर्यायबुद्धि की व्याख्या करते हैं । वस्तु 
की बुद्धि नहीं थी। एक समय की दशा के ऊपर जिसका हृदय था, जिसकी दृष्टि एक 

समय की दशा में और राग-द्वेष में दृष्टि थी । वह राग-द्वेष में वर्तता हुआ एक के दो किये। 

  स्वभाव में नहीं है, उसके साथ जुड़ गया । समझ में आया ? बहुत संक्षिप्त और संसार और 
संसार का अभाव दोनों बताते हैं । आहाहा ! जहाँ हो वहाँ अभिमान । शरीर के, वाणी के, 

मन के, पर के मैंने किये, मैंने किये, ऐसे भाव का कर्ता होता है परन्तु पर का कर्ता तो हो 

नहीं सकता। 

मुमुक्षु : पर का कर्ता मैं हूँ, ऐसा मानता है। 

पूज्य गुरुदेवश्री : यह मानता है। मानता है, उसका तो कर्ता हुआ, परन्तु पर का 
कर्ता होता है ? यह तो मान्यता का कर्ता होता है। समझ में आया ? 

मुमुक्षु : .... दिगम्बर कहाँ है ? 

पूज्य गुरुदेवश्री : यह और सब एक ओर रहे | आहाहा ! अरे रे |! ऐसे जन्म-मरण 
टालने के भाव का भव है। भाई ! ऐसा भव तुझे कब मिले ? इसे एक भगवान आत्मा, शुद्ध 

चिद्घन आनन्दकन्द इसका स्वरूप है। अतीन्द्रिय आनन्द का स्वामी और मालिक यह 
है। परन्तु अनादि से भूलकर यह पुण्य और पाप का स्वामी और मालिक होकर, उनका 
कर्ता होकर और उसके सुख-दुःख के विकारी भाव को भोगा है । सुख-दुःख के विकारी 
को, हों ! पैसे-वैसे को भोगा, यह कुछ है ही नहीं। आहाहा ! 

मुमुक्षु : ... ऐसा ही कहलाये न। 

पूज्य गुरुदेवश्री : तब क्या कहलाये ? मशीन का नहीं कहलाये । वहाँ त्रम्बकभाई ! 
यह सेठ बैठे हैं सामने | यहाँ इनकार करते हो, वहाँ तो हम करते हैं ऐसा मानते है, ऐसा 
कहते हैं। मानता है न? कर सकता है ? आहाहा !अपनी और पर की मिलावट की। 

मिलावट अर्थात्‌ ? एक चिदाननद प्रभु, पुण्य-पाप के राग और शरीर तथा कर्म से रहित ही 
आत्मा का स्वरूप है। ऐसे स्वरूप की दृष्टि, द्रव्यदृष्टि, वस्तु की दृष्टि नहीं होने से उसकी 
वर्तमान पर्यायबुद्धि में राग और द्वेष में वर्तता हुआ एक का दो हुआ । बिगड़ा । एकड़े एक 
और बिगड़े दो। आहाहा ! यह बहुत संक्षिप्त में बात रखी है। 

एक स्वरूप चैतन्यघन है, अविनाशी स्वभाव का स्वामी है। अविनाशी स्वभाव, 

वह इसका स्वरूप और रूप है । ज्ञानानन्दस्वभाव अविनाशी है, उसे भूलकर नाशवान पुण्य 

और पाप के भाव में, मैंने इसका किया और मैंने इसका दिया और मैंने इसका खाया और 

मैंने इसका पीया... ऐसे विकारी भाव किये, द्वैत हो गया, अकेला नहीं रहा । लप उपाधि 

विकार को अपने में लगाया। कहो, वे विकार के भाव एक करके द्वैत हुआ। कर्म के 

कारण, शरीर के कारण, अमुक के कारण दो जनें हैं, ऐसा नहीं। क्या कहा ? उसके कारण 

दोपना हुआ, ऐसा नहीं । उसे तो विकार के परिणाम जो इसमें नहीं है, ऐसे परिणामसहित 

हुआ, इसलिए द्वैत हो गया। आहाहा ! समझ में आया ? ऐसा मिलावटी भाव हुआ। 

“यतः अन्न अन्तर भूत॑ द्वैतभाव होने से जिससे स्वरूप में अन्तर पड़ गया... 

दोपना होने से स्वरूप आनन्द और ज्ञान है, वह रहा नहीं, उसमें अन्तराल पड़ गया, विघ्न 

हो गया। आहाहा ! बहुत बात... धर्म सूक्ष्म बात है, भाई ! आहाहा ! भगवान शुद्ध चैतन्यस्वरूप 
वस्तु को न जानने से, न देखने से, न मानने से, न अनुभव करने से एक समय की दशा 

के ऊपर दृष्टि होने से विकार के पुण्य-पाप के भाव, विकार में मिलावट--यह मैं हूँ, ऐसा 

माना। यह मैं हूँ माना, इसलिए आत्मा का अन्तर पड़ गया। राग और पुण्य मैं हूँ, ऐसा 
मानकर स्वरूप में विघ्न हो गया। आहाहा ! बराबर है ? आहाहा ! 'यत: अन्न अन्तर भूत 

अन्तर पड़ गया। स्वरूप में दीवार आड़े डाल दी। राग और पुण्य मैं, ऐसा मानकर उसमें 

स्वरूप में विघ्न किया। स्वरूप में जाने के, प्रवेश करने की इसने आड़ मारी | समझ में 

आया ? बहुत सादी भाषा में बहुत गहरा तत्त्व है। अन्तिम कलश अमृतचद्दधाचार्य का... 

आहाहा।! पूरे समयसार का निचोड़ | पहले रखा था FA: समयसाराय '। यह २७७ में पूरा 

करते हैं। २७८ में तो शब्द की शक्ति से समयसार हुआ, ऐसा कहते हैं। 

(अर्थात्‌ बन्धपर्याय ही निजरूप ज्ञात हुई),... अर्थात्‌ क्या ? अबन्धस्वरूप 
भगवान चैतन्य द्रव्य है, उसे न जानकर, पुण्य और पाप को जानने से बन्धपर्यायरूप-- 

राग का बन्ध है, उस पर्यायरूप आत्मा ज्ञात हुआ। बन्ध के राग के पर्यायरहित है, यह दृष्टि 

अनादि की नहीं है, इसलिए बन्धपर्यायरूप ज्ञात हुआ। रागरूप हूँ, पुण्यरूप हूँ, पापरूप 

हूँ ।एकरूप में दूसरा विकारीभाव, sae ga A vada eu बन्धपर्याय में वर्ता । पण्डितजी ! 

है सादी (भाषा) | आहाहा! 

यतः राग-द्वेष-परिग्रहे सति_ स्वरूप में अन्तर पड़ने पर... भगवान आनन्द 

का धाम शान्तस्वरूप, ऐसी दृष्टि को नहीं करने से पुण्य-पाप के भाव में अटका, स्वरूप 

में अन्तर पड़ा, स्वरूप का दृष्टि में विरह पड़ा। समझ में आया ? जिससे राग-द्वेष का 

ग्रहण हुआ, ... राग-द्वेष को पकड़ा। क्योंकि बन्धपर्याय को अपनी माना, राग को अपना 

माना, स्वरूप में अन्तर पड़ा अर्थात्‌ राग-द्वेष को ग्रहण किया। यहाँ वस्तु को ग्रहण करना 

चाहिए, इसके बदले राग-द्वेष को ग्रहण किया समझ में आया ? अकेले राग-द्वेष को 

जानने में रुक गया। आहाहा ! समझ में आया ? 'परिग्रहे' राग-द्वेष का परिग्रह हुआ, 

पकड़ा, ऐसा। शुद्ध चैतन्य वस्तु अनाकुल शान्त और आनन्दरस का कन्द आत्मा है, उसे 

भूलकर बन्धपर्याय अर्थात्‌ रागपर्याय, विकारी पर्याय को अपनी माना । उसरूप ज्ञात हुआ। 

ऐसा ज्ञात नहीं हुआ, इसलिए उसरूप ज्ञात हुआ। 

“क्रिया-कारकै: जात॑_ अर्थात्‌ राग-द्वेष का ग्रहण होने पर जिससे क्रिया के 

कारक उत्पन्न हुए... क्रिया अर्थात्‌ राग-द्वेष पलटे, उसके कारक राग-द्वेष का कर्ता, 

राग-द्वेष का साधन, राग-द्वेष का करण, राग-द्वेष का सम्प्रदान, मुझसे राग-द्वेष हुआ, मेरे 

आधार से हुआ, ऐसे पुण्य-पाप के भाव की क्रिया, जो पलटता है विकार, उसके 

षट्कारक उसने खड़े किये। आहाहा।! क्रिया अर्थात्‌ राग-द्वेष का पलटा तो होता है। 

इसलिए उस क्रिया में जुड़ान से उसका कर्ता पुण्य, दया, दान का कर्ता, वह मेरा काय, 

मेरे साधन से हुआ, मुझसे हुआ, मेरे आधार से हुआ और मैंने रखा | राग को रखा और राग 

को किया। राग को रखा | पैसे को रखा, ऐसा नहीं, सेठ ! पैसे मैंने रखे और पैसे को किया, 

ऐसा नहीं । अन्दर जो राग-द्वेष की क्रिया पलटी, उसकी क्रिया का कर्ता होने से राग को 

रखा, इसने विकार को सम्हाल कर रखा । आहाहा ! सन्‍्तों ने सहज बात कर डाली है, हों! 

बहुत सरल | ओहोहो ! सादी, सादी और सरल। 

कहते हैं, इसने राग-द्वेष जातं॑ , क्रिया-कारकै: जात॑_ राग-द्वेष, पुण्य-पाप 

के परिणाम, इसे अपनेरूप से ज्ञात हुए तो, उनका यह कर्ता, कर्म और क्रिया उनका कर्ता 

हुआ। जिसरूप से ज्ञात हुआ, उस क्रिया का स्वयं कर्ता हुआ। समझ में आया ? (अर्थात्‌ 

क्रिया और कर्ता-कर्मादि कारकों का भेद पड़ गया), 'कारकै: जात॑ यह भेद 

पड़ा, इसलिए आत्मा से हटकर राग का कर्ता हुआ। 

“यतः च अनुभूति: क्रियाया: अखिल फल॑ भुज्जाना खिन्ना' अरे | पुण्य और 

पाप के भाव विकारी राग, उनके कारक उत्पन्न होने पर जिससे अनुभूति क्रिया के 

समस्त फल को... यह अनुभव, इस राग की क्रिया के फल को-दुःख को भोगती हुई 

खिन्न हो गई... खेद, खेद, खेद दशा में । आहाहा ! समझ में आया ? “अनुभूति: क्रियाया: 

aad wet yar खिन्ना' पूरा फल उसका ही भोगा, ऐसा कहते हैं | पुण्य और 
पाप, राग और द्वेष, विभाविक विकार के फल को, अनुभूति से उसका अनुभव किया। 

खेद खिन्न होकर । अनुभूति पर्याय में खेदखिन्न-दुःखी है । समझ में आया ? खिन्न होकर । 

नतत्‌ विज्ञान-घन-ओघ-मग्मम्‌ः दृष्टि बदले अरे। मैं तो पुण्य-पाप विकल्प 
नहीं। मैं तो ज्ञाता-दृष्टा आनन्दकन्द शुद्ध चैतन्य द्रव्य हूँ। ऐसे जहाँ सम्यग्ज्ञान हुआ, 
इसलिए वह भूल गयी और भूल समा गयी अन्दर में । समझ में आया ? “विज्ञान-घन- 

ओघ-मग्मम्‌! विज्ञानघन में ओघ में अज्ञान मग्न हो गया। अर्थात्‌ परिणम गया। गाँठ 
निकल गयी। अज्ञान था, वह सम्यग्ज्ञानरूप परिणम गया। इस प्रकार अज्ञान का नाश होने 
से अकेला ज्ञान, चैतन्य प्रभु (रह गया) । सम्यग्दर्शन में धर्म की पहली शुरुआत में वस्तु 

द्रव्य चैतन्य पदार्थ आनन्द और ज्ञान का घन है, ऐसा भान होने से अज्ञान रहा नहीं । कहो, 
समझ में आया ? ज्ञानरूप में परिणमित हुआ। 

“अधूना किल किज्चित्‌ न किज्चित्‌' इसलिए अब वह सब वास्तव में कुछ 

भी नहीं है। वह तो स्वप्न था। आहाहा ! पुण्य और पाप, राग और द्वेष, इन विकल्पों में 

वर्तता था, उनकी क्रिया के दुःख को भोगता (था) । वस्तु के स्वरूप की दृष्टि होने पर, 

अरे! यह में नहीं । मेरे अस्तित्व में तो आनन्द और ज्ञान है। ऐसा भान होने पर अब कुछ 
नहीं । इस राग में वर्तना भी नहीं, राग के कर्ता, क्रिया के कारक भी नहीं, इस राग का 

भोगना दुःख भी नहीं । समझ में आया ? सामने पुस्तक है, किस शब्द का क्या अर्थ होता 

है। आहाहा ! यह तो धर्म की बातें, बापू! बहुत महँगी है। अलौकिक बात है, भाई ! 

“अधूना किल किज्चित्‌ न किज्चित्‌' इसलिए अब वह सब वास्तव में कुछ 

भी नहीं है। में तो आत्मा ज्ञान और आनन्द हूँ। ऐसे भान में रहकर राग में प्रवर्तना भी नहीं, 
ऐसा कहते हैं । राग के कर्ता के क्रिया के कारक भी नहीं और राग के फलरूप अनुभूति 
दुःखी थी, वह भी नहीं। कहो, पण्डितजी ! ऐसा श्लोक है। आहाहा ! (अधूना किल' 

समस्त 'किज्चित्‌ कुछ नहीं 'किड्चित्‌ न किज्चित्‌' ऐसा। कुछ भी नहीं । वास्तव में 
कुछ भी नहीं है। आहा ! गजब बात, भाई | समझ में आया ? बहुत संक्षिप्त कहा, समयसार 
का। आहाहा! प्रभु ! आत्मा के अस्तित्वरूप से तो वह आनन्द और ज्ञान की मूर्ति है। ऐसे 
अस्तित्व के स्वभाव की दृष्टि नहीं होने से, उसका अस्तित्व इसने पुण्य-पाप के राग-द्वेष 

के पुण्यभाव में माना | माना, वह ज्ञात हुआ | यह माने तो यह ज्ञात हो, वह माने तो वह ज्ञात 

हो । ज्ञात हुआ ऐसे कर्ता, क्रिया, षघट्कारक राग के लागू पड़े। राग के लागू पड़ने पर दुःख 
को भोगा, अनुभूति पर्याय दुःख को अनुभव करती है। यह संसार है। कहो, समझ में 
आया ? आहाहा ! 

आठ-आउठ वर्ष के राजकुमार ऐसे सम्यग्दर्शन पाते हैं, बदल जाते हैं अन्दर में से । 
बाहर से दिखे कि यह शरीर और यह स्त्री और पुत्र है।... सम्यक्त्व होने पर व्यवहार से 
मुक्त आत्मा है। पर से तो मुक्त है ही, परन्तु पुण्य-पाप के विकल्प जो उठते हैं, उनसे भी 
विरक्त, समकिती विरक्त अर्थात्‌ उनसे विरक्त है। आहाहा | समझ में आया ? इसलिए इसे 

राग-द्वेष में वर्तना, राग-द्वेष का करना और राग-द्वेष का अनुभवना, आत्मदृष्टि होने पर 

नहीं रहता-ऐसा कहते हैं। आहाहा ! भारी धर्म की बात आई, भाई ! अधर्म भी बताया और 

धर्म भी बताया, दोनों बात कीं । 

भावार्थ - परसंयोग से ज्ञान ही अज्ञानरूप परिणमित हुआ था,... संयोग 

के लक्ष्य से चैतन्य को भूलकर ज्ञान ही राग-द्वेष और विकाररूप होता था। अज्ञान कहीं 

पृथक्‌ वस्तु नहीं था;... डोरी में जैसे गाँठ पड़ी हो, वह गाँठ कोई अलग चीज़ नहीं है। 
गाँठ बल खायी हुई पड़ी है, उसी प्रकार आत्मा अपने आनन्दस्वभाव को भूलकर राग के 
बल में गया है, वह अज्ञानरूप हुआ। आहाहा | झुकाव इसका राग में गया। अज्ञान कोई 
अलग चीज़ नहीं है। इसलिए अब वह जहाँ ज्ञानरूप परिणमित हुआ... वस्तु हूँ, मैं 

तो आत्मा हूँ। आत्मा है, वह तो आनन्द और ज्ञान का कन्द है। ऐसी जहाँ धर्मबुद्धि, 
सम्यकूबुद्धि, सम्यग्दृष्टि बुद्धि, स्वरूप में एकाकार की दशा जहाँ प्रगट हुई, वहाँ अज्ञान 
कुछ नहीं रहा। 

अज्ञान के निमित्त से राग, द्वेष, क्रिया के कर्तृत्व,... देखो! अज्ञान के कारण 

से । यह पुण्य और पाप के राग-द्वेष के भाव; उनकी परिणति का कर्तापना । इस क्रिया के 

  

  

  

  

  

  

 



२५४ समयसार सिद्धि, भाग-१३ 
  

फल का (-सुखदुःख का) भोक्तृत्व आदि भाव हुए थे, वे भी विलीन हो गये 

हैं;... आहाहा ! ऐसे श्लोक तो सन्‍्तों की वाणी (ही कह सकती है ) । चोट मारी है ऐसे। 
यह वाणी, ऐसी वाणी कहीं नहीं है। आहाहा ! दिगम्बर सन्त केवलज्ञान के पथानुगामी हैं । 
भाई! प्रभु ! तू भूला तो तेरे कारण से, हों ! ऐसा कहा न ? या कर्म के कारण से भूला है, ऐसा 
कहा ? तो वे कहे, अरे ! त्रिलोकनाथ कहते हैं कि कर्म के कारण भटका है । तुम कहते हो 
कि नहीं, नहीं। (संवत्‌) २००६ के वर्ष में पालीताना में रामविजय के साथ बड़ी चर्चा 

(हुई थी) । 
मुमुक्षु : अनन्त तीर्थकरों ने.... 

पूज्य गुरुदेवश्री : अनन्त तीर्थंकरों ने (कहा है ) । तब तुम कहाँ थे ? ... यह बात 
सत्य । उपकारी है, ऐसा कहा। परम उपकारी तीर्थंकरदेव ने ऐसा कहा है कि कर्म के 
कारण भटकता है। तुम कहते हो कि अपनी भूल के कारण भटकता है। सेठ ! यह सब 
विवाद अज्ञानी के। वह रामविजय कहता है। कर्म का दोष... कर्म को .... देता है। जड़ 
को दो, भाई | उसे उपदेश कहाँ (देना है) ? सुननेवाला भूला हो, उसे उपदेश हो या जड़ 
भूला है ? जड़ में भी क्या भूल पड़े ? पढ़े वह भूले, ऐसा नहीं कहते हैं ? जाने वह भूले, न 
जाने वह भूले ? जाननेवाला ऐसे न जाने और ऐसे जाने वह भूला है । आहाहा ! भाई ! तुझे 
खबर नहीं । तूने अज्ञान किया, इसलिए तूने राग में प्रवृत्ति की है। आहाहा ! स्वरूप का भान 
होवे कि मैं आत्मा हूँ । इसलिए अज्ञान के कारण राग में प्रवृत्ति की है। और उसके कर्ता, 

क्रिया के कारक तुझे सब उल्टे लागू पड़े हैं और उसके फलरूप से दु:ख और सुख, सुख 
अर्थात्‌ यह कल्पना का, हों ! इस सुख-दुःख की कल्पना का तू भोक्ता हुआ। दुःख का। 
वह मानता है कि अभी मुझे पैसे हुए, अभी समरूपता हुई, धूल भी नहीं वहाँ। 

मुमुक्षु : विपरीत मान्यता है। 

पूज्य गुरुदेवश्री : मान्यता है। 

एकमात्र ज्ञान ही रह गया है। भगवान आत्मा ज्ञानस्वरूप (रह गया) । कितना 
स्पष्टीकरण किया! “विज्ञान-घन-ओघ-मगञ्मम्‌' इसका बहुत संक्षिम कर डाला। ऐसा 
जो था और जहाँ विज्ञानघन आत्मा है, ऐसा जहाँ भान हुआ, वहाँ अज्ञान समा गया। अज्ञान 
का बुदबुदा जैसे पानी में बुदबुदा बोले, वह फूटा, समा गया । आहाहा ! इसी प्रकार भगवान 

आत्मा, सर्वज्ञ परमेश्वर त्रिलोकनाथ तीर्थंकर ने (कहा कि) ज्ञानमूर्ति आनन्द का धाम है, 

विज्ञान का घन है, ऐसा अन्दर में भान होने पर अज्ञान विलय हो गया। कर्म का नाश होने 

से अज्ञान विलय हो गया, ऐसा यहाँ नहीं कहा। 

मुमुश्षु : शास्त्र में से कहा। 

पूज्य गुरुदेवश्री : वह तो शास्त्र में व्यवहार की बातें कही हो। अरे | भगवान ! बापू | 
जब तू थके, तब यह सब तुझे स्वीकार करना पड़ेगा। समझ में आया ? वाद-विवाद से 

रास्ता नहीं निकलेगा | पण्डितजी ! वाद-विवाद करो, ऐसा करो। आहाहा ! यह तो जैसे 

गुफा में सिंह शोर मचाकर दहाड़ पाड़ते हुए निकलता है, हिरण-फिरण भगे। ऐसा कहते 
हैं, मैं विज्ञानघन चैतन्य हूँ । मेरा स्वभाव राग और पुण्य नहीं है| मेरा स्वरूप और स्व-रूप 
और स्व- भाव वह ज्ञान और आनन्द का धाम, वह मेरा स्वरूप है। ऐसे विज्ञानघन की दृष्टि 

होने से सब विकल्प विलय पा गया। 

इसलिए अब आत्मा सव-पर के त्रिकालवर्ती भावों को ज्ञाता-दृष्टा होकर 

जानते-देखते ही रहो। लो, ठीक। अब आत्मा ज्ञान ही रह गया | अकेला ज्ञानस्वरूप था, 

भान होने पर ज्ञान रहा। था, वह रहा। था, उसे प्राप्त किया । नहीं था, वह छूट गया । आहाहा ! 
समझ में आया ? श्वेताम्बर के हजारों शास्त्र पढ़-पढ़कर ठड निकले परन्तु इस एक कलश 

में कहा, वैसा कहीं नहीं है, लो! आहाहा! उसे ऐसा कि ज्ञानावरणीय से यह होता है, 
दर्शनवरणीय से यह होता है । अब सुन न, भगवान ! यह तो तेरे विकार के समय निमित्त 

कौन था, ऐसा सिद्ध किया। परन्तु विकार करनेवाला तो तू है, स्वरूप को भूलनेवाला तू, 
भूल तूने की है और भूल को तुझे तोड़ना है। भगवानस्वरूप आत्मा होकर भूल तोड़नेवाला 
भी तू है। भूल तोड़नेवाला कोई है नहीं। आहाहा ! 

ज्ञाता-दृष्टा होकर जानते-देखते ही रहो। आहाहा ! जगत का अकेला जाननेवाला 

रह गया | जगतरूप माना था। जगत अर्थात्‌ रागादि जगत है न सब ? वह माना था, वह 
छूटा, अकेला ज्ञान रह गया। आहाहा ! कहो, समझ में आया ? छह कारक कहे, देखो ! 

क्रिया कारक में ली है । विकारी परिणति को वह जाननेवाला रह गया, जाननेवाला हो गया। 

जाननेवाला हो गया अर्थात्‌ उसे जाननेवाला रहा अर्थात्‌ विकारी परिणाम के कर्ता, कर्म, 

    करण, सम्प्रदान, अपादान, अधिकरण तूने खड़े किये। आत्मा गुलाँट खाता है । द्रव्यदृष्टि 

होती है। जिसके ज्ञान और आनन्द के स्थल का तल नहीं। ऐसा विज्ञानघन जिसका 
स्वभाव है, जिसे ज्ञानघन में परिमितता नहीं। अपरिमित अनन्त... अनन्त.. अनन्त... 

ज्ञानघन है। ऐसी वस्तु की दृष्टि होने से अज्ञान विलय हो गया। कारक रहे नहीं | उपाधि 
के विकार का अनुभव भी रहा नहीं । एक निरुपाधि आत्मा के ज्ञान का अनुभव रह TAT | 
आहाहा ! इसका नाम धर्म। आहाहा! पूरे दिन शान्तियज्ञ और यह करो और यह करो, 

सिद्धचक्र का अमुक और पूजा और... यह शान्तियज्ञ है, बापू | देख तो सही । वह कलश 
रखा है, हों! आत्मानन्दी... द्रव्यसंग्रह (गाथा ३५ में) अशुचिभावना है बारह भावना में 
से अशुचि भावना | उसमें कलश रखा है । वह कल नहीं कहा था ? दोपहर में फिर हाथ 
में (आया था) । बारह भावना है न ? बारह भावना का अर्थ है कहीं | कितने में है ? ९८ 

पृष्ठ में है, लो। उसमें बताया था। अशुचिभावना है। 

आत्मा नदी संयमतोयपूर्णा सत्यावहा शीलतटा दयोर्मि:। 
तत्राभिषेक॑ कुरु पाण्डुपुत्र न वारिणा शुद्धय॒ति चान्तरात्मा।। 

(संयमरूपी जल से भरी हुई, सत्यरूपी प्रवाहवाली, शीलरूपी किनारेवाली 
और दयारूपी तरंगों से भरी हुई जो आत्मनदी है, उसमें हे पाण्डुपुत्र !) हे युधिष्ठिर ! 

नारायण कहते हैं । श्री कृष्ण नारायण युधिष्ठिर को कहते हैं । समझ में आया ? 'नारायणेन 
युधिष्टिरं प्रति विशुद्धात्मनदीस्नानमेव परमशुचित्वकारणं, न च लौकिकगंगादितीर्थे- 
स्नानादिकम्‌। संस्कृत है। नारायण श्रीकृष्ण ने युधिष्ठिर को कहा, हे युधिष्ठिर ! ऐसी 
संयमरूपी जल से भरपूर, सत्य को धारण करनेवाली और शीलरूपी तट--दो किनारे, 

दयारूपी तरंगों को धारण करनेवाली, आत्मारूपी नदी में हे पाण्डुपुत्र | स्नान कर । अन्तरात्मा 
जल से शुद्ध नहीं होता। अशुचिभावना है न? अशुचिभावना। अन्दर ऊपर इसका 

संस्कृत है। 'तोय” 'तोय' अर्थात्‌ पानी। 

आत्मा नदी संयमतोयपूर्णा सत्यावहा शीलतटा दयोर्मि:। 

AAAI कुरु पाण्डुपुत्र न वारिणा शुद्धयति चान्तरात्मा।। 

पानी से आत्मा शुद्ध नहीं होता । उस समय हाथ में नहीं आया था। इसे हाथ आना 

हो, तब आवे न! कहो, समझ में आया ? २७७ कलश हुआ। 

'पूर्वोक्त प्रकार से ज्ञानदशा में पर की क्रिया अपनी भासित न होने से, इस 

समयसार की व्याख्या करने की क्रिया भी मेरी नहीं है, शब्दों की है -इस अर्थ का, 

समयसार की व्याख्या करने की अभिमानरूप कषाय के त्याग का सूचक श्लोक अब 

कहते हैं- 

  

( उपजाति ) 

स्वशक्तिसंसूचितवस्तुतत्त्वै - 

व्याख्या FAT MATL Wee: | 
स्वरूपगुप्तस्य न किंचिद॒स्ति 

कर्तव्यमेवामृतचंद्रसूरे: ।। २७८ ।। 

इलोकार्थ : [स्व-शक्ति-संसूचित-वस्तु-तत्त्वै: शब्दै:| जिनने अपनी शक्ति से 
वस्तु तत्त्त (-यथार्थस्वरूप) को भलीभाँति कहा है, ऐसे शब्दों ने [इयं समयस्य व्याख्या | 

इस समय की व्याख्या (आत्मवस्तु का व्याख्यान अथवा समयप्राभृत शास्त्र की टीका) 

[कृता] की है; [स्वरूप-गुप्तस्य अमृतचन्द्रसरैः] स्वरूप गुप्त (अमूर्तिक ज्ञान मात्र 
स्वरूप गुप्त) अमृतचन्द्रसूरि का (इसमें) [किज्चित्‌ एवं कर्तव्यम्‌ न अस्ति] कुछ भी 
कर्तव्य (कार्य) नहीं है। 

भावार्थ : शब्द तो पुद्गल हैं। वे पुरुष के निमित्त से वर्ण-पद-वाक्यरूप से 

परिणमित होते हैं; इसलिए उनमें वस्तुस्वरूप को कहने की शक्ति स्वयमेव है, क्योंकि 

शब्द का और अर्थ का वाच्यवाचक सम्बन्ध है। इस प्रकार द्रव्यश्रुत की रचना शब्दों 

ने की है, यही बात यथार्थ है। आत्मा तो अमूर्तिक है, ज्ञानस्वरूप है; इसलिए वह 

मूर्तिक पुद्गल की रचना कैसे कर सकता है? इसीलिए आचार्यदेव ने कहा है कि 'इस 

समय प्राभृत की टीका शब्दों ने की है, मैं तो स्वरूप में लीन हूँ, उसमें (टीका करने में ) 

मेरा कोई कर्तव्य (कार्य) नहीं है। यह कथन आचार्यदेव की निरभिमानता को भी 

सूचित करता है। अब यदि निमित्तनैमित्तिक व्यवहार से ऐसा ही कहा जाता है कि अमुक 

पुरुष ने यह अमुक कार्य किया है। इस न्याय से यह आत्मख्याति नामक टीका भी 

अमृतचन्द्राचार्यकृत है ही। इसलिए पढ़ने-सुननेवालों को उनका उपकार मानना भी युक्त

है; क्‍योंकि इसके पढ़ने-सुनने से पारमार्थिक आत्मा का स्वरूप ज्ञात होता है, उसका 

श्रद्धान तथा आचरण होता है, मिथ्या ज्ञान, श्रद्धान तथा आचरण दूर होता है और परम्परा 

से मोक्ष की प्राप्ति होती है। मुमुक्षुओं को इसका निरन्तर अभ्यास करना चाहिये।२७८। 

पूर्वोक्त प्रकार से ज्ञानदशा में पर की क्रिया अपनी भासित न होने से,... 

अब जरा स्पष्टीकरण करते हैं। ज्ञान आत्मा का भान हुआ, अब शब्दादि की क्रिया कहीं 

आत्मा की नहीं है । शब्द कहीं आत्मा ने नहीं रचे हैं । शास्त्र की रचना आत्मा ने नहीं को 

है। सेठ ! शब्द की रचना आत्मा ने नहीं की। तो और तुम्हारी बीड़ी और तम्बाकू की 
(रचना करे) ? ऐई ! यह तो सामने हों, उनका नाम दिया जाए न | कहो । इसे पाटा। क्या 

कहलाता है इसे ? मोटर पार्टस। आहाहा ! कहते हैं कि यह सब शब्द की रचना जो 

समयसार शास्त्र की हुई, वह मुझसे नहीं हुई | मैं तो निमित्त हूँ। निमित्त का अर्थ (यह कि) 

मुझसे नहीं हुई । आहाहा ! अपने से हुई हो तो निमित्त कहाँ से कहलाये ? यह क्रिया अपनी 
भासित न होने से, इस समयसार की व्याख्या करने की क्रिया भी मेरी नहीं है, 

शब्दों की है... इन शब्दों में से समयसार बन गया है। आत्मा में से और आत्मा के ज्ञान 

में से समयसार की वाणी नहीं बनती । आहाहा ! यह वाणी निकलती है, वह रचना शब्द 

की है, आत्मा की नहीं | आहाहा ! ऐसी वस्तु की स्थिति | उसे इस दुनिया के काम कितने 

शीघ्रता से करना। मोटे बाँधकाम और यह काम और वह काम । नामा लिखना, जयन्तीभाई | 

मुमुश्षु : ... 

पूज्य गुरुदेवश्री : उल्टा काम नहीं। यहाँ तो हो नहीं सकता, ऐसा कहते हैं। 
विपरीत काम नहीं, उल्टा काम तो उल्टा किया, ऐसा हो | समझ में आया ? ऐसा नहीं। 

उल्टा काम ही नहीं | उल्टा काम तो इसके राग-द्वेष के उल्टे काम हैं । यह काम तो इसके 

हैं ही नहीं। आहाहा ! क्रिया भी मेरी नहीं है, शब्दों की है -इस अर्थ का, समयसार 

की व्याख्या करने की अभिमानरूप कषाय के त्याग का सूचक एलोक अब 

कहते हैं- 

स्वशक्तिसंसूचितवस्तुतत्त्वै - 

व्याख्या FAT MATL Wee: | 
स्वरूपगुप्तस्य न किंचिदस्ति 

कर्तव्यमेवामृतचंद्रसूरे: ।२७८।। 

आहाहा ! समयसार शब्द से रचा गया है, हमारे से नहीं। स्व-शक्ति-संसूचित - 
वस्तु-तत्त्वै: जिनने अपनी शक्ति से वस्तु तत्त्व (-यथार्थस्वरूप) को भलीभाँति 
कहा है... ऐसे शब्दों ने । लो, शब्दों ने भलीभाँति वस्तु का स्वरूप कहा है, मैंने नहीं। 

आहाहा! शब्दों में स्व-पर को कहने की शक्ति है, कहने की शक्ति है। आत्मा में स्व-पर 

जानने की शक्ति है। आहाहा ! शब्द की रचना शब्द ने की है। आहाहा ! कहो, चिमनभाई ! 
उसके बदले यह तो पूरे दिन मानो ऐसे... फूला। मैं करूँ, मैं करता हूँ, मैं करता हूँ। 
धूल का। मर गया उसमें कर-करके मान्यता में | मूर्खाई के तो कहीं गाँव अलग होंगे ? 

आहाहा! अरे ! 

कहते हैं, जिनने अपनी शक्ति से वस्तु तत्त्व... देखो! जैसी वस्तु है, वैसा 

उसका स्वरूप शब्द ने अपनी शक्ति से कहा है। आहाहा ! तुम्हें ऐसा लगे कि आचार्य ऐसी 
वस्तु की व्यवस्था ऐसी अलौकिक करते हैं, ऐसा नहीं है। आहाहा ! मैं शब्द को स्पर्शा भी 

नहीं, शब्द मुझे स्पर्श नहीं करते | शब्द में वस्तु के स्वरूप को कहने की ताकत से शब्द 

से वह रचना हुई है । आहाहा | पण्डितजी ! 

मुमुक्षु : बोध पाहुड में ऐसा आया है। 

पूज्य गुरुदेवश्री : यह तो सबमें ऐसा है । शब्दविकार, वह तो शब्द का विकार है। 
सूत्र, वह तो पुद्गल है। प्रवचनसार ३४-३५ (में) आया--उपाधिकारक। सूत्र, वह 
उपाधि है। सूत्र पुदूगल पर्याय है। उसे निकाल डालो तो वह तो ज्ञान ही आत्मा है, सूत्र 
उपाधि उसमें है ही नहीं | प्रवचनसार । आहाहा ! ऐसे अनन्त तत्त्व भिन्न-भिन्न जहाँ है, वहाँ 

कहते हैं कि शब्द में अपनी शक्ति, वापस अपनी शक्ति, शब्द की शक्ति, शब्द की शक्ति 

से जिन्होंने अर्थात्‌ शब्दों ने वस्तु का स्वरूप बहुत लिखा हुआ हो और बहुत स्पष्ट हुआ हो 

तो भी वह पर्याय जड़ से हुई है, मुझसे नहीं --ऐसा कहते हैं । आहाहा ! उस प्रकार का ज्ञान 

काम करे, तब शब्द निकले न ? शब्दों में तो जड़ का भाव है, आत्मा का भाव उनमें जरा 

भी नहीं है। सेठ ! तुम्हारे उसमें बहुत विवाद है। जिनवाणी में वीतराग के भाव भेे हैं, 
इसलिए पूज्य है, मूर्ति पूज्य नहीं, ऐसे तुम्हारे वे कहते हैं । अमृत को क्या कहा जाता है ? 
अमृतलाल और चंचल और.... 

मुमुक्षु : शरीर में असाता है। 

पूज्य गुरुदेवश्री : ऐसा ? अच्छा । यह खबर नहीं । शब्द पूज्य क्यों है ? कि उसमें 
भगवान के भाव भरे हैं । मूर्ति में कहाँ भगवान के भाव हैं ? अरे | वहाँ भी नहीं और यहाँ 
भी नहीं। सुन! 

मुमुक्षु : ... 

पूज्य गुरुदेवश्री : परन्तु वह कहाँ वाणी निकली ? केवलज्ञान में तीन काल--तीन 
लोक को जाना वह । कहते हैं कि वस्तु के स्वरूप को (कहने की ) परमाणु में ऐसी ताकत 

है, स्वयं ताकत है । अपनी शक्ति से | भगवान निमित्त थे, इसलिए वचन का परिणमन हुआ, 

ऐसा नहीं है । आहाहा ! तू वहाँ कहाँ है कि शब्द में घुसकर शब्द को परिणमावे ? वह तो 
जड़ की भाषा है। आहाहा ! ऐ... कान्तिभाई ! प्लेन-ब्लेन को हिला डाला । पहले गये थे। 

आहाहा! 

स्व-शक्ति' परमाणु में, शब्द में स्व-शक्ति से 'संसूचित' अर्थात्‌ कि भलीभाँति 
कहा। क्या ? 'वस्तु-तत्त्वै:' वस्तु का स्वरूप तुम्हें ऐसा लगता हो कि ओहोहो ! क्या 
व्याख्या ! यह तो ज्ञान ऐसा हो, वही ऐसी व्याख्या कर सके | ऐसा यदि तुझे लगता हो तो 
कहते हैं, तुझे मोह- भ्रम है। आहाहा ! गजब बात है न ! शब्द में जड़ में स्व और पर को वस्तु 
के स्वरूप को कहने की ताकत है। मेरे कारण से नहीं, ज्ञान के कारण से नहीं । ज्ञान का 

बहुत क्षयोपशम है, इसलिए वाणी की ऐसी पर्याय हुई, ऐसा नहीं है। आहाहा ! और 
उस वाणी के जड़ के भाव हैं, आत्मा के भाव नहीं | आहाहा ! कितनी स्पष्ट बात है ! समझ 

में आया ? 

“इये समयस्य व्याख्या' इस समय की व्याख्या (आत्मवस्तु का व्याख्यान 

अथवा समयप्राभूत शास्त्र की टीका)... अमृतचन्द्राचार्य की टीका है न? वह शब्द 

  ने की है। आहाहा ! जहाँ विकल्प भी जिसमें नहीं, विकल्प का कर्ता आत्मा नहीं, वहाँ फिर 
वाणी का कर्ता कहाँ से होगा ? आहाहा ! 'स्व-शक्ति-संसूचित' सं अर्थात्‌ भलीभाँति 
कहना, ऐसा। भलीभाँति अर्थात्‌ जैसा वस्तु का स्वरूप है, वैसा ही कहा। परन्तु वह तो 
शब्द की शक्ति से कहा गया है । आहाहा ! यह विवाद लेते हैं, लो! अपन आत्मा न हों तो 
यह वाणी निकले ? दीवार में से क्‍यों नहीं निकलती ? इस अलमारी में से क्‍यों नहीं 

निकलती ? यह सब पुस्तकें पड़ी हैं इसमें, देखो |! चिमनभाई ! 

आचार्य कहते हैं, 'स्व-शक्ति-संसूचित' शब्दों में उनमें शक्ति के कारण उसने 

बराबर वस्तु का स्वरूप कहा। आहाहा ! कहो, वजुभाई ! कितने पत्थर उठाये होंगे ? इसने 

दस-दस लाख के बड़े मकान बनाये हैं । वीतरागी सन्त जैसा है, वैसा कहते हैं । कोई ऐसा 

कहता है कि वे तो स्वयं निरभिमानी हैं, इसलिए कहा है, बनाया तो उन्होंने है । आहाहा ! 
बापू! ऐसा जड़ और चैतन्य का पृथकृपना | वह पृथक्‌ आत्मा पृथक्‌ शब्द की वाणी को 
कैसे रचे ? कैसे करे ? समझ में आया ? यह समयसार की टीका शब्द में शक्ति थी और 
इससे सम्यक्‌ प्रकार से सूचितपना, वस्तु के स्वरूप का उसने सूचन किया है, मैंने सूचन 
किया है--ऐसा नहीं है। 

“स्वरूप-गुप्तस्य अमृतचन्द्रसूरैःः स्वरूप गुप्त... कहते हैं कि मैं तो शरीर की 
पर्याय से भिन्न मेरी दशा मुझमें है । शब्द को स्पर्शा भी नहीं, मैं तो मुझमें हूँ। मैं तो मेरे 
ज्ञानस्वभाव में हूँ । इस वाणी की पर्याय को स्पर्शा भी नहीं । यह वाणी की पर्याय इसके 
परमाणु में हुई, वह मुझे स्पर्शकर हुई है, ऐसा भी नहीं है। आहाहा ! यह तो कौन उसमें 
निमित्त था, यह ज्ञान कराने के लिये भाषा ऐसी बोली जाती है कि यह कुन्दकुन्दाचार्य ने 

किया, अमृतचन्द्राचार्य ने किया । यह बनने के काल में निमित्त कौन था, उसका ज्ञान करने 

के लिये (कहा) । बाकी रचा है तो शब्द की शक्ति से उस काल में । आहाहा ! समयसार... 
समयसार ! 

स्वरूप-गुप्तस्य अर्थात्‌ मैं तो अमूर्तिक चीज़ हैं, वाणी तो मूर्त है। मैं चैतन्य हूँ, 
वह जड़ है। मैं जीव हूँ, वह अजीब है मैं अरूपी हूँ, वह रूपी है।। मैं अमूर्त हूँ, वह मूर्त 
है। (अमूर्तिक ज्ञान मात्र स्वरूप गुप्त) ... हूँ स्वयं कहते हैं, मैं तो वहाँ हूँ, मैं कहीं वाणी 
में आया नहीं | आहाहा ! इतना अधिक स्पष्ट किया न समयसार ! यदि ऐसी स्पष्ट टीका न 

होती तो (नहीं समझते ), मूल गाथा का भावार्थ खोलकर रखा। मैंने नहीं, हों ! आहाहा ! 

यह तो वाणी में शक्ति थी, उसने वस्तु के अपने भाव को, जड़ का उसका भाव है और पर 

के भाव को, पर के आनन्द और केवलज्ञान ऐसा, इत्यादि (उसने कहा) । आत्मा निर्विकल्प 

स्वरूप है, शुद्ध आनन्दकन्द है, ऐसे तत्त्व के स्वरूप को और जड़ वाणी स्वयं मैं जड़ हूँ, 
मुझमें जानने का कुछ नहीं है, ऐसा भी स्वरूप शब्द ने स्वयं अपनी शक्ति से सूचित किया 
है। आहाहा | समझ में आया ? यहाँ तो जहाँ हो वहाँ मैं करूँ, मैं करूँ। 

अमृतचन्द्रसूरि का किज्चित्‌ एव कर्तव्यम्‌ न अस्ति थोड़ा-बहुत कुछ कहो, 
थोड़ा कहो | पच्चीस प्रतिशत इनके रखो और पिचहत्तर प्रतिशत भाषा के रखो । उनचास 
रखो। सेठ कहते, इक्यावन प्रतिशत पुरुषार्थ के रखो, उनचास प्रतिशत कर्म के उदय के 

रखो। कर्म का कुछ रखो सही। मैंने कहा, हराम है कुछ रखना हो तो । विकार होता है, 
उसमें इक्यावन प्रतिशत पुरुषार्थ के रखो, उनचास प्रतिशत कर्म के रखो | दामोदर सेठ थे। 

गृहस्थ | एक भी प्रतिशत कर्म का नहीं, सौ में सौ प्रतिशत विकार के अपने | कर्म के उदय 

के सौ के सौ प्रतिशत उसमें । 

यहाँ कहते हैं, कर्तव्यम्‌ न अस्ति' कुछ मेरा नहीं। “न अस्ति' अर्थात्‌ नहीं ।इस 

वाणी की रचना में मेरा कुछ कर्तव्य नहीं, हों ! इस समयसार की टीका में । आहाहा ! देखो ! 

वस्तु की स्थिति ऐसी है । समझ में आया ? यहाँ तो एक-दो पुस्तक बनावे और लिखे वहाँ 
बस, हमने लिखा, हमने यह किया, देखो ! चेतनजी ! आहाहा ! हमने लिखा है, तुम हमारी 

कीमत करो। तेरी कीमत हो गयी। जड़ का कर्ता हुआ, तेरी कीमत हो गयी। आहाहा ! 
चिमनभाई ! क्या है यह ? देखो न! बात तो देखो | ऐसा समयसार। भाद्र कृष्ण एकम से 
चलता है। (संवत्‌) १९२४ के वर्ष से | यह अब पूरा होगा। कल दोपहर में पूरा होगा। 

मुम॒क्षु : .... 

पूज्य गुरुदेवश्री : यह सब न समझे, उसका कुछ नहीं । यहाँ तो ऐसा है । समझे, 
न समझे उसकी योग्यता । थोड़ा है । कल रविवार है, दोपहर में पूरा होगा ।समयसार नाटक 
शुरु होगा। दोनों एक दिन में इकट्ठे होंगे। कल रविवार है न ? यहाँ पूरा होने आया है। 
नवनीतभाई की उपस्थिति में | यह है न ? .... आहाहा ! यह हो गया । दो श्लोक हो गये। 
समाप्त । सहज है। 

भावार्थ - शब्द तो पुद्गल हैं। या आत्मा है ? वे पुरुष के निमित्त से वर्ण- 
पद-वाक्यरूप से परिणमित होते हैं;... इसका अर्थ क्या हुआ ? उससे होता है। यह 
तो निमित्त है। निमित्त का अर्थ ही ऐसा है। निमित्त से होता नहीं, उसे निमित्त कहा जाता 

है। आहाहा ! ऐसी बात सरल है| वर्ण, पद । जैसे आत्मा शुद्ध है, यह पूरा पद हुआ। और 
वाक्यरूप पूरा। आत्मा आनन्दस्वरूप है, इस वाक्यरूप शब्द परिणमते हैं ।इसलिए उनमें 
वस्तुस्वरूप को कहने की शक्ति स्वयमेव है,... स्वयमेव है। अपने में कहा था न 
अभी ? क्योंकि शब्द का और अर्थ का वाच्यवाचक सम्बन्ध है। शब्द वाचक है, 

उस्तु वाच्य है । निमित्त-नैमित्तिक सम्बन्ध है। परन्तु वाचक शब्द वाच्य के कारण निकला 

है या कहनेवाला होशियार है, इसलिए निकला है, दिव्यध्वनि केवली को निकलती है, 

इसलिए केवलज्ञान के अंश का कुछ भी असर उसमें है, ऐसा नहीं है। 

मुमुक्षु : ... 

पूज्य गुरुदेवश्री : ...वाणी स्वयं... वाणी को कहते हैं न? वाणी वाचक है और 
वाच्य है और वाणी... दोनों है। मैं जड़ हूँ, ऐसा कहते हैं या नहीं ? आहाहा ! कहते हैं, इस 
प्रकार द्रव्यश्रुत की रचना शब्दों ने की है, यही बात यथार्थ है। यह बात यथार्थ है। 

यह बात ही यथार्थ है। आत्मा तो अमूर्तिक है, ज्ञानस्वरूप है; इसलिए वह मूर्तिक 

Gare cht रचना कैसे कर सकता है? इसीलिए आचार्यदेव ने कहा है कि इस 

समयप्राभूत की टीका शब्दों ने की है, मैं तो स्वरूप में लीन हूँ, ... अर्थात्‌ मैं तो 

मुझमें हूँ । उसमें (टीका करने में) मेरा कोई कर्तव्य (कार्य) नहीं है। यह कथन 
आचार्यदेव की निरभिमानता को भी सूचित करता है। 

अब यदि निमित्तनैमित्तिक व्यवहार से ऐसा ही कहा जाता है कि अमुक 

पुरुष ने यह अमुक कार्य किया है। यह तो निमित्त कौन था, यह बतलाने को (कहा 

है) । कार्य उससे हुआ है, ऐसा नहीं है । इस न्याय से यह आत्मख्याति नामक टीका 

भी अमृतचन्द्राचार्यकृत है ही। निमित्तरूप से |इसलिए पढ़ने-सुननेवालों को उनका... 

यहाँ सब विवाद है । देखो ! निमित्त से कहा, निमित्त से कहा | परन्तु निमित्त का अर्थ क्या 
हुआ ? कि उसका रचनेवाला मैं नहीं हूँ, तब मैं निमित्त कहलाऊँ। 

( श्रोता : प्रमाण वचन गुरुदेव |) 

इस प्रकार श्री समयसार की (श्रीमद्भगवत्कुन्दकुन्दाचार्यदेवप्रणीत श्री समयसार 

परमागम की) श्रीमद्‌ अमृतचन्द्राचार्यदेवविरचित आत्मख्याति नामक टीका समाप्त हुई। 

नर नर नर 

(अब पण्डित जयचन्द्रजी भाषा टीका पूर्ण करते हुए कहते हैं-) 

(सवेया) 

कुन्दकुन्दमुनि कियो गाथाबंध प्राकृत है प्राभूत्समय शुद्ध आतम दिखावबनूं, 

सुधाचन्द्रसूरि करी संस्कृत टीका वर आत्मख्याति नाम यथातथ्य भावनूं; 
देश की वचनिका में लिखि जयचन्द्र पढ़े संक्षेप अर्थ अल्प बुद्धिकूं पावनूं, 

पढ़ो सुनो मन लाय शुद्ध आतमा लखाय ज्ञानरूप गहौ चिदानन्द दरसावनूं।१। 

- दोहा - 

समयसार अविकार का, वर्णन कर्ण सुनन्त; 

द्रव्य-भाव-नोकर्म तजि, आतमतत्त्व लखन्त।।२।। 

इस प्रकार इस समयप्राभुत (अथवा समयसार) नामक शास्त्र की आत्मख्याति 

नाम की संस्कृत टीका की देशभाषामय वचनिका लिखी है। इसमें संस्कृत टीका का 

अर्थ लिखा है और अति संक्षिप्त भावार्थ लिखा है, विस्तार नहीं किया है। संस्कृत टीका 

में न्याय से सिद्ध हुए प्रयोग हैं। यदि उनका विस्तार किया जाए तो अनुमान प्रमाण के 

पाँच अंगपूर्वक- प्रतिज्ञा, हेतु, उदाहरण, उपनय और निगमनपूर्वक-स्पष्टता से व्याख्या 

करने पर ग्रन्थ बहुत बढ़ जाए; इसलिए आयु, बुद्धि, बल और स्थिरता की अल्पता के 

कारण, जितना बन सका है उतना, संक्षेप से प्रयोजनमात्र लिखा है। इसे पढ़कर भव्यजन 

पदार्थ को समझना। किसी अर्थ में हीनाधिकता हो तो बुद्धिमानजन मूल ग्रन्थानुसार 

यथार्थ समझ लेना। इस ग्रन्थ के गुरुसम्प्रदाय का (गुरु-परम्परागत उपदेश का) व्युच्छेद 

हो गया है, इसलिए जितना हो सके, उतना-यथाशक्ति अभ्यास हो सकता है। तथापि 

जो स्याद्वादमय जिनमत की आज्ञा मानते हैं; उन्हें विपरीत श्रद्धान नहीं होता। यदि कहीं 

अर्थ को अन्यथा समझना भी हो जाए तो विशेष बुद्धिमान का निमित्त मिलने पर वह 

यथार्थ हो जाता है। जिनमत के श्रद्धालु हठग्राही नहीं होते।

अब, अन्तिम मंगल के लिए पज्च परमेष्ठी को नमस्कार करके ग्रन्थ को समाप्त 

करते हैं- 

मंगल श्री अरहन्त घातिया कर्म निवारे, 

मंगल सिद्ध महन्त कर्म आठों परजारे, 

आचारज उवज्ाय मुनि मंगलमय सारे, 

दीक्षा शिक्षा देय भव्यजीवनिकूं तारे; 
अठवीस मूलगुण धार जे सर्वसाधु अनगार हैं, 

मैं नमूं पंचगुरुचरणकूं मंगल हेतु करार हैं।।१।। 

जैपुर नगर माँही तेरापंथ शैली बड़ी 

बड़े बड़े गुनी जहां पढ़ें ग्रन्थ सार है, 
जयचन्द्र नाम मैं हूँ तिनिमें अभ्यास किछू 

कियो बुद्धिसारू धर्मरागतें विचार है; 

समयसार ग्रन्थ ताको देश के वचनरूप 

भाषा करी पढ़ो सुनौ करो निरधार है, 
आपापर भेद जानि हेय त्यागि उपादेय 

गहो शुद्ध आतमकूं, यहै बात सार है।।२।। 

(दोहा) 

संवत्सर विक्रम तण, अष्टादइश शत और; 

चौसठि कातिक बदि दर, पूरण ग्रन्थ सुठौर।३।। 

इस प्रकार श्रीमद्भगवत्कुन्दकुन्दाचार्यदेवप्रणीत समयप्राभूत नामक प्राकृत- 
गाथाबद्ध परमागम की श्रीमद्‌ अमृतचन्द्राचार्यदेवविरचित आत्मख्याति नामक संस्कृत 

टीका अनुसार पण्डित जयचन्द्रजीकृत संक्षेप भावार्थमात्र देशभाषामय वचनिका के 
आधार से श्री हिम्मतलाल जेठालाल शाह कृत गुजराती अनुवाद का हिन्दी अनुवाद 

समाप्त हुआ।

अन्तिम कलश है। कहते हैं, कि यह समयसार मेरा किया हुआ नहीं है। 
अमृतचन्द्राचार्य कहते हैं । यह तो शब्द से बना है। अब कहते हैं कि निमित्त-नैमित्तिक 
व्यवहार से कहें.... शब्द की रचना से शास्त्र बना है । क्योंकि शब्द की रचना परमाणु की 
पर्याय, रजकणों की अवस्था है। वे परमाणु जड़ हैं ।उनकी अवस्था अक्षररूप से होती है। 
आत्मा उसे नहीं कर सकता। उस समय में उसी प्रकार से भाषा के परमाणु उस रीति से 
अक्षररूप परिणमनेवाले होते हैं, उस प्रकार से परिणमते हैं | आत्मा वह भाषा कर सके, 

ऐसा नहीं है । यह तो पहले कल कहा था। धूली निशाल ( धूली पाठशाला) में आता था। 
“सिद्धों वर्णम्‌ समाम्नाय” पाठशाला में सत्तर वर्ष पहले की बात है। धूली पाठशाला में 
यह शब्द पहला देखा हुआ। सिद्धों वर्णम्‌ समाम्नाय अक्षर की आम्नाय अनादि की 

है। ऐसा इसका अर्थ है। ....पण्डितजी ! .... हमारे धूली पाठशाला में आया था, धूली 
पाठशाला। अपने मोक्षमार्गप्रकाशक में यह शब्द है। अक्षर के रजकण हैं, उनकी जो 

अवस्था है, वह तो अनादि की निश्चित हो गयी है । वह अक्षर से बनती है | आत्मा वाणी 
को बनावे, ऐसा है नहीं | ऐसे पहले बात हो गयी। 

अब कहते हैं कि निमित्त-निमित्त से व्यवहार से कहें अर्थात्‌ रचना काल में 
किसका निमित्त था ? विकल्प और ज्ञान किसका उपस्थित था ? उससे यदि बात करें तो 

ऐसा भी कहा जाता है कि यह कार्य अमुक पुरुष ने किया। कहा जाता है, हों! किया है 
नहीं | क्योंकि निमित्त था, ऐसा गिनकर, परमाणु की पर्याय तो परमाणु से ही हुई है | उसमें 
तीन काल में कोई उसका कर्ता-हर्ता नहीं है, परन्तु निमित्त किसका था, उससे कहें 

तो ऐसा भी कहा जाता है कि यह कार्य अमुक पुरुष ने किया। इस न्याय से... वापस 
इसका अर्थ ऐसा करे कि निमित्त से व्यवहार से तो किया जा सकता है या नहीं ? झूठ 
बात है। परमाणु उसके कारण से परिणमते हैं और फिर व्यवहार से आत्मा करे, इसका 

अर्थ क्या हुआ ? 

मुमुक्षु : अनेकान्त। 

  पूज्य गुरुदेवश्री : अनेकान्त अर्थात्‌ क्या ? इसकी व्याख्या फुदड़ीवाद है कहीं ? 
जड़ की अवस्था जड़ भी करे और आत्मा भी करे, ऐसी दो बातें हैं ? ऐसा नहीं है । परन्तु 
निमित्तपने का ज्ञान कराने के लिये शास्त्र की रचना हमने की है, ऐसा व्यवहार से कहने 
में आता है। ऐसा नहीं होने पर भी कहना, इसका नाम व्यवहार है। 

  

  

इस न्याय से यह आत्मख्याति नामक टीका भी अमृतचन्द्राचार्यकृत है ही। 

इस हिसाब से, व्यवहार । इसलिए पढ़ने-सुननेवालों को उनका उपकार... मानना। 

अपेक्षा से बात है । सुननेवालों को उनका उपकार मानना भी उचित है । जिनके शब्दों में 
जिनका निमित्त था, उनका उपकार मानना भी व्यवहार से यथार्थ है। क्योंकि इसके 

पढ़ने-सुनने से पारमार्थिक आत्मा का स्वरूप ज्ञात होता है,... भगवान आत्मा, 

जैसा स्वरूप है, वैसा इस वाँचन से, अन्तर की योग्यता से वह समझने में आता है । उसका 

श्रद्धान तथा आचरण होता है,... वास्तविक आत्मा का ज्ञान होने से, उसकी श्रद्धा होने 

से, उसमें आचरण अर्थात्‌ रमणता का चारित्र भी प्रगट होता है । मिथ्या ज्ञान, (मिथ्या) 

श्रद्धान तथा (मिथ्या) आचरण दूर होता है... अस्ति-नास्ति की। सत्य समझने से 

मिथ्या श्रद्धा, मिथ्या ज्ञान और मिथ्या राग-द्वेष आचरण का नाश होता है । परम्परा से मोक्ष 
की प्राप्ति होती है। मुमुक्षुओं को इसका निरन्तर अभ्यास करना चाहिए। इस 

प्रकार श्री समयसार की (श्रीमद्भगवत्कुन्दकुन्दाचार्यदेवप्रणीत श्री समयसार परमागम 

की) श्रीमद्‌ अमृतचन्द्राचार्यदेवविरचित आत्मख्याति नामक टीका समाप्त हुई। 

  

  

  

  

  मुमुक्षु : निरन्तर अभ्यास करे तो दूसरा काम कब करे ? 
  पूज्य गुरुदेवश्री : इसकी रटन लगाना चाहिए, इसका नाम निरन्तर अभ्यास। 

वकालत का अभ्यास करते होंगे, तब वहाँ कैसी लगती होगी ? ऐसी की ऐसी लगन लगी 

हो, यह का यह रटना और यह का यह करना और यह का यह करना। ... आहाहा! 

बारम्बार इसके अभ्यास की... वस्तु स्वरूप है, ऐसा तत्त्व है, सर्वज्ञों ने देखा हुआ, सर्वज्ञों 

ने कहा हुआ ऐसा ही स्वरूप वेदन में आवे, ऐसी जाति है । उसे इस अभ्यास द्वारा समझकर 

श्रद्धा करके आदरना चाहिए। 

(अब पण्डित जयचन्द्रजी भाषा टीका पूर्ण करते हुए कहते हैं-) 

 



२६८ समयसार सिद्धि, भाग-१३ 
  

कुन्दकुन्दमुनि कियो गाथाबंध प्राकृत है प्राभूतसमय शुद्ध आतम दिखावबनूं, 

सुधाचन्द्रसूरि करी संस्कृत टीका वर आत्मख्याति नाम यथातथ्य भावनूं; 

देश की वचनिका में लिखि जयचन्द्र पढ़े संक्षेप अर्थ अल्प बुद्धिकूं पावनूं, 

पढ़ो सुनो मन लाय शुद्ध आतमा लखाय ज्ञानरूप गहौ चिदानन्द दरसावनूं।१। 

यह सोलहवीं बार यह समयसार सभा में पूरा होता है। बत्तीस वर्ष हुए। सोलहवीं 

बार, पहले से यह (संवत्‌) २०२४ में भाद्र कृष्ण एकम को शुरु किया था । वह आज ढाई 

वर्ष में पूरा होता है । उसमें यह सोलहवीं बार यह पूरा होता है। ... समयसार नाटक की 
शुरुआत... नवनीतभाई की माँग थी, इसलिए हुई है, हों! .... बहुत बार आ गया, इसलिए 

यह समयसार नाटक.... 

कुन्दकुन्दमुनि कियो गाथाबंध... कुन्दकुन्दाचार्य संवत्‌ ४९ में भरतक्षेत्र में सन्त 
मुनि आनन्दकन्द के अनुभव करनेवाले थे। उन्होंने प्राकृत गाथायें रचीं । प्राभूतसमय . . . 
समय ... सार--समयसार शुद्ध आतम दिखावनूं। पुण्य-पापरहित वस्तु का जो स्वभाव, 

उसे दिखाने के लिये समयसार कहा सुधाचन्द्रसूरि... सुधा अर्थात्‌ अमृत । अमृतचद्धसूरि 

ने यह टीका बनायी। संस्कृत टीका वर... यह भी प्रधान टीका, अलौकिक टीका। 

आहाहा! आत्मख्याति नाम... इसका नाम, टीका का नाम आत्मख्याति दिया। 

आत्मख्याति-आत्मप्रसिद्धि। ऐसा आत्मा है, ऐसा वाणी द्वारा वस्तु को--वाच्य को 

प्रसिद्ध किया है । यथातथ्य भावनूं ;... जैसा है, वैसी इसकी भावना की है। 

देश की वचनिका में लिखि जयचन्द्र... जयपुर के जयचन्धर थे, उन्होंने 

प्रचलित भाषा में, देश अर्थात्‌ प्रचलित वचनिका में लिखी | पढ़े संक्षेप अर्थ... बहुत 

संक्षिप्त अर्थ लिखा है, कहते हैं | अल्प बुद्धिकूं पावनूं,... अल्पबुद्धिवाले को भी यह 
प्राप्त किया जा सकता है। महा गहन वस्तु है, अलौकिक वस्तु है। आत्मा अर्थात्‌ क्या! 
उसने बताने के लिये ... है । साधारण बुद्धिवाले को समझने के लिये भी थोड़ा लिखा है। 
पढ़ो सुनो मन लाय... मन को उसमें रखकर, लगाकर शुद्ध आतमा लखाय. .. शुद्ध 

चिदानन्दस्वरूप अकेला ज्ञाता-दृष्टा के सत्त्व-तत्त्व से लखाय अर्थात्‌ ज्ञात होता है। 

ज्ञानरूप गहौ... वह तो ज्ञानस्वरूप चैतन्यबिम्ब है । उसमें दूसरा विकल्प या शरीर, वाणी 

लिये 
कुछ है नहीं | ऐसा लखो, गहौ चिदानन्द दरसावनूं। AAS को देखने के लिये ज्ञानरूप 

हूँ, ऐसा अनुभव करो। 

समयसार अविकार का, वर्णन कर्ण सुनन्त; 

द्रव्य-भाव-नोकर्म तजि, आतमतत्त्त लखन्त।।२।। 
  

  समयसार का अविकारी समयसार अर्थात्‌ आत्मा। सच्चिदानन्द प्रभु पूर्ण आनन्द 

का नाथ ऐसा निर्दोष आत्मा, उसका वर्णन कर्ण सुनन्त... वर्णन करनेवाले और सुननेवाले। 

द्रव्य-भाव-नोकर्म तजि,... द्रव्यकर्म जड़, भावकर्म पुण्य-पाप के विकल्प, नोकर्म 

शरीर | तीनों को तजकर आतमतत्त्व लखन्त। भगवान आत्मा शुद्ध चैतन्य है, ऐसा लखन्त 

अर्थात्‌ जानता है। 

इस प्रकार इस समयप्राभूत (अथवा समयसार) नामक शास्त्र की आत्मख्याति 

नाम की संस्कृत टीका की देशभाषामय वचनिका लिखी है। इसमें संस्कृत टीका 

का अर्थ लिखा है और अति संक्षिप्त भावार्थ लिखा है, विस्तार नहीं किया है 

संस्कृत टीका में न्याय से सिद्ध हुए प्रयोग हैं। यदि उनका विस्तार किया जाए तो 

अनुमान प्रमाण के पाँच अंग... है। बहुत न्याय का विषय है। प्रतिज्ञा करना, हेतु 
बताना, उदाहरण--दूष्टान्त देना, उसके साथ उपनय रखना और अन्तिम योगफल करना। 

एक-एक बात में पाँच-पाँच... प्रतिज्ञा अर्थात्‌ हम यह कहना चाहते हैं, उसका हेतु यह 

है, दृष्टान्त यह है, मेल यह है और योगफल यह है। ये पाँच बोल हैं । बहुत लम्बी बात है। 
साधारण जीवों को मस्तिष्क में (नहीं बैठती ) । समझ में आया ? 

    

  

  

  

इन पाँच अंगों की स्पष्टता से व्याख्या करने पर ग्रन्थ बहुत बढ़ जाए; 

इसलिए आयु,... थोड़ी बुद्धि,... थोड़ी, बल... थोड़ा और स्थिरता... थोड़ी | ऐसी 

अल्पता के कारण, जितना बन सका है उतना, संक्षेप से प्रयोजनमात्र लिखा है। 

आवश्यकता आत्मा को समझने की और आत्मा का अनुभव करने की है, इतना प्रयोजनमात्र 

लिखा है। इसे पढ़कर भव्यजन... हे लायक आत्माओं | पदार्थ को समझना। किसी 

अर्थ में हीनाधिकता... हीन और अधिक दिखे तो तो बुद्धिमानजन मूल ग्रन्थानुसार 
यथार्थ समझ लेना। इस ग्रन्थ के गुरुसम्प्रदाय का (गुरु-परम्परागत उपदेश का)



२७० समयसार सिद्धि, भाग-१३ 
  

  व्युच्छेद हो गया है,... महा अध्यात्मस्वरूप अलौकिक चीज़ है, उसकी परम्परा टूट 

गयी है | इसलिए जितना हो सके, उतना-यथाशक्ति अभ्यास हो सकता है। तथापि 

जो स्याद्वादमय जिनमत की आज्ञा मानते हैं ;... वीतराग की आज्ञा माने, उन्हें विपरीत 

श्रद्धान नहीं होता। यदि कहीं अर्थ को अन्यथा समझना भी हो जाए तो विशेष 

बुद्धिमान का निमित्त मिलने पर वह यथार्थ हो जाता है। जिनमत के श्रद्धालु हठग्राही 

नहीं होते। जैसा वस्तु का स्वरूप है, वैसा समझने के लिये वे जिज्ञासा रखते हैं। 

अब, अन्तिम मंगल के लिए पज्च परमेष्ठी को नमस्कार करके ग्रन्थ को 

समाप्त करते हैं- 

  

मंगल श्री अरहन्त घातिया कर्म निवारे, 
मंगल सिद्ध महन्त कर्म आठों परजारे, 

आचारज उवज्ाय मुनि मंगलमय सारे, 

दीक्षा शिक्षा देय भव्यजीवनिकूं तारे। 

मंगल अरिहन्त भगवान चार कर्म का नाश करके परमात्मपद प्रगट किया सदेह, 

उन्हें अरिहन्त कहते हैं ।घातिया कर्म निवारे,... उन्होंने घातिकर्म जो आत्मा की दशा 

में हीन करने में निमित्तपने के जो कर्म हैं, वे उन्होंने टाले हैं ।मंगल सिद्ध महन्त ... सिद्ध 

परमात्मा, उन्होंने तो शरीररहित होकर अकेला आत्मा आनन्दमूर्ति हुए हैं। महन्त अर्थात्‌ 
मोटा आत्मा। सिद्ध ... हो गये हैं | कर्म आठों परजारे,... उन्होंने आठ कर्म का नाश 

किया है| परजारे अर्थात्‌ जलाया है। 

AINA Jas... वीतरागी सन्त आत्मा के आनन्द के वीतरागपने के 

साधक, ऐसे आचार्य, उपाध्याय और सच्चे तत्त्व के (ज्ञाता) मुनि अर्थात्‌ स्वरूप के 

साधनेवाले। मंगल--तीन मंगलमय सारे, ... तीनों मंगलमय हैं। दीक्षा शिक्षा देय 

भव्यजीवनिकूं तारे। आचार्य हैं, वे दीक्षा-शिक्षा देते हैं । देय भव्यजीवनिकूं तारे। 
अठवीस मूलगुण धार जे सर्वसाधु अनगार हैं, 

मैं नमूं पंचगुरुचरणकूं मंगल हेतु करार हैं।।१।। 

अट्टाईस मूलगुण के धारक, पंच महात्रत, सामायिक इत्यादि अट्टाईस (मूलगुण), 

सर्वसाधु अनगार हैं,... जितने सन्त आत्मा के आनन्द के साधक हैं, वे सब ऐसे होते 
हैं।मैं नमूं पंचगुरुचरणकूं... अरिहन्त, सिद्ध, आचार्य, उपाध्याय और साधु के चरणकमल 

को नमता हूँ। मंगल हेतु करार हैं। निश्चित वे मंगल के कारण हैं । मंगल हेतु करार है। 

मांगलिक के हेतु, पाप के नाश और पवित्रता की प्राप्ति में निमित्त हैं, ऐसा मंगल हेतु 
करार--निश्चित है । अब लिखनेवाले जरा अपनी बात करते हैं। 

जैपुर नगर माँही तेरापंथ शैली बड़ी... जयपुर विशाल नगर है, जैन की आबादी 

बहुत है, दो सौ तो मन्दिर हैं, दो सौ मन्दिर । दो बार गये हैं, यह तीसरी बार... तेरापंथ शैली 
बड़ी... बीसपंथ और तेरापंथी दो भाग है न ? तेरापंथी शैली बड़ी । बड़े बड़े गुनी जहां 

पढ़ें ग्रन्थ सार है, ... महा बड़े-बड़े धर्मात्मा हैं, जहां पढ़ें ग्रन्थ सार है, ... ग्रन्थ का सार 
पढ़ते हैं। 

जयचन्द्र नाम मैं हूँ... उसमें जयचन्द्र नाम का मैं एक हुआ, तिनिमें अभ्यास 

किछू... मुझे थोड़ा कुछ अभ्यास था।कियो बुद्धिसारू. .. मेरी बुद्धि प्रमाण । बुद्धिसारु 

अर्थात्‌ बुद्धि प्रमाण मैंने शास्त्र का अभ्यास किया। धर्मरागतें विचार है;... धर्म के प्रेम 

से मैंने विचारकर समयसार ग्रन्थ ताको देश के वचनरूप ... यह समयसार ग्रन्थ की 

प्रचलित भाषा में... पढ़ो सुनौ करो निरधार, ... पढ़ो, नहीं तो सुनो, करो निर्धार भगवान 

आत्मा का, कैसा है यह आत्मा ? 

मुमुक्षु : सुनने से कुछ होता नहीं । 

पूज्य गुरुदेवश्री : यह सब व्यवहावर से ऐसा ही आता है। ऐई ! सुना उसे कहा 
जाता है कि जो है, वैसा समझा तब उसने सुना कहा जाता है । यह सब बातें लम्बी करते 

हुए... पूरा नहीं होगा । वह शुरु करना है न ? नहीं तो एक-एक में बहुत है । समझ में आया ? 

भाषा करी पढ़ो सुनौ करो निरधार... यह सुनकर, इन्होंने जो कहा है, वैसा 

अन्तर स्वसंवेदन आनन्द का भान होता है, तब यह पढ़ा और सुना--ऐसा कहने में आता 

है। ऐसी बात है। नहीं तो सुनकर ऊपर से निकाल डाला, ऐसा तो अनन्त बार किया। 

आपापर भेद जानि हेय त्यागि उपादेय... आपा अर्थात्‌ स्वयं भगवान आत्मा शुद्ध 

आनन्द का धाम और पर अर्थात्‌ पुण्य-पाप विकल्प से लेकर सब पर। भेद जानि... 

  दोनों की भिन्नता जानकर अन्तर में दोनों को पृथक्‌-पृथक्‌ जानकर हेय--पुण्य-पाप आदि 
भाव हेय हैं, उन्हें त्यागकर उपादेय गहो शुद्ध आतमकूं,... शुद्ध चिदानन्द आत्मा को 

ग्रहण करो। देखो ! उपादेय गहो शुद्ध आतमकूं, यहै बात सार है। कहो, सेठ! यह 

सार है। 

संवत्सर विक्रम तण, अष्टादश शत और; 

चौसठि कातिक बदि दर्ैं, पूरण ग्रन्थ सुठौर।३।। 

(Sad) १८६४। कार्तिक कृष्ण दसमीं को यह ग्रन्थ पूरा हुआ। इस प्रकार 

श्रीमद्भगवत्कुन्दकुन्दाचार्यदेवप्रणीत समयप्राभृत नामक प्राकृत-गाथाबद्ध परमागम 

की श्रीमद्‌ अमृतचन्द्राचार्यदेवविरचित आत्मख्याति नामक संस्कृत टीका अनुसार 
पण्डित जयचन्द्रजीकृत संक्षेप भावार्थमात्र देशभाषामय वचनिका के आधार से 
श्री हिम्मतलाल जेठालाल शाह कृत गुजराती अनुवाद का हिन्दी अनुवाद समाप्त 

हुआ। 
मुमुक्षु : ... आना चाहिए न। 

पूज्य गुरुदेवश्री : इन्होंने तो नाम भी नहीं डाला था। और किसी ने कहा, एक तो 
डालो । यह हिम्मतलाल पण्डित | पीछे से बहुत कहा। क्‍या करे ? हिम्मतलाल जेठालाल 

शाह से बनाया हुआ यह गुजराती अनुवाद समाप्त हुआ। लो, अन्तिम । 

